
აბსტრაქტი 

ნაშრომი განიხილავს მეტროპოლიტენის როლს ურბანულ დაგეგმარებაში და მის 

გავლენას ქალაქის სივრცით განვითარებაზე. კვლევის ძირითადი თემა 

დაკავშირებულია გლდანის საცხოვრებელი მასივის დაგეგმარებით სტრუქტურასთან, 

თბილისის და მსოფლიოს მასშტაბით სატრანსპორტო სისტემასთან და 

მეტროპოლიტენის ქსელის განვითარებასთან. ნაშრომში განხილულია თბილისის 

გენერალური გეგმის ფარგლებში გლდანის ფორმირების ისტორია, მისი ურბანული 

კონცეფცია და მეტროს სისტემასთან ინტეგრაციის მნიშვნელობა. 

კვლევა ეფუძნება ურბანული დაგეგმარებისა და სატრანსპორტო ინფრასტრუქტურის 

თეორიებს, მათ შორის  საზოგადოებრივ ტრანსპორტზე ორიენტირებული ურბანული 

განვითარებას, ქვეითზე ორიენტირებული გადაადგილების შესაძლებლობას, 

ხელმისაწვდომობას, მომსახურების არეალს, ტრანსპორტის სახეობის ცვლილებოსა და 

სატრანსპორტო ქსელის მდგრადობის კონცეფციებს. 

კვლევის ფარგლებში განხილულია თბილისის მეტროპოლიტენის ისტორია, მისი 

არქიტექტურული და საინჟინრო სპეციფიკა, სადგურების კონსტრუქციული ტიპები, 

უსაფრთხოების ნორმები და მეტროს არქიტექტურის ფორმირების პრინციპები. ასევე 

გაანალიზებულია საერთაშორისო მაგალითები და თანამედროვე მეტროსადგურების 

დაგეგმარების მიდგომები. 

ნაშრომის მნიშვნელოვანი ნაწილი ეთმობა საპროექტო ტერიტორიის ურბანულ 

ანალიზს, რომელიც მოიცავს მდებარეობის, სატრანსპორტო კავშირების, რელიეფის, 

კლიმატის, ფუნქციური ზონირების, საზოგადოებრივი სივრცეების, ქვეითთა 

ინფრასტრუქტურისა და არსებული ურბანული პრობლემების შეფასებას.  

ნაშრომის მიზანია მეტროპოლიტენის, როგორც ურბანული განვითარების 

სტრატეგიული ინსტრუმენტის, მნიშვნელობის წარმოჩენა და იმ პრინციპების კვლევა, 

რომლებიც თანამედროვე ქალაქებში სატრანსპორტო და საზოგადოებრივი 

ინფრასტრუქტურის უფრო ეფექტიან ორგანიზებას უზრუნველყოფს. 


